განმარტებითი ბარათი
„საქართველოში COVID-19-ის ვაქცინაციის დანერგვის უწყებათაშორისი საკოორდინაციო კომისიის შექმნის თაობაზე“ საქართველოს მთავრობის 2020 წლის 15 დეკემბრის N 2459 განკარგულებაში ცვლილების შეტანის თაობაზე“ საქართველოს მთავრობის განკარგულების პროექტზე
ინფორმაცია პროექტის შესახებ
ცვლილების შეტანის თაობაზე განკარგულების პროექტის მომზადება განპირობებულია შემდეგი გარემოებებით:
ქვეყანაში იანვარი-მარტის თვეში  COVID-19  ვაქცინის დანერგვის მზადებისას  დაგროვილი გამოცდილებით და COVID-19-ის ვაქცინაციის დანერგვის უწყებათაშორისი საკოორდინაციო კომისიის 11 მარტის სხდომის გადაწყვეტილებით,  COVID-19  ვაქცინის  დანერგვის  ეროვნული გეგმას უნდა დაემატოს კორუფციის პრევენციის ღონისძიებები, რომელიც ეფუძნება ოთხ ძირითად ინსტრუმენტს (ა) საკანონმდებლო რეგულირებას; (ბ) იმუნიზაციის პროცესის დიგიტალური-ინფორმაციული ტექნოლოგიებით უზრუნველყოფას და ამ ტექნოლოგიების გამოყენებით (გ) იმუნიზაციის შესახებ ინფორმაციის საჯაროობას და ბოლოს  (დ) ცხელი ხაზის მეშვეობით მოსახლეობის უკუკავშირს.
გეგმაში ასევე გაჩნდა ჩანაწერი, რომ  შემოტანილი ვაქცინის და მოცულობების მიხედვით მოსალოდნელია აღნიშნული სამიზნე ჯგუფების, მათი რაოდენობის და თანმიმდევრობის მოდიფიცირება, მისი ეტაპების კალენდარული წანაცვლებით ყველაზე მაღალი რისკის მქონე ჯგუფებისთვის ვაქცინაციაზე წვდომის შეფერხების გარეშე, საქართველოში COVID-19-ის დანერგვის უწყებათაშორისი საკოორდინაციო კომისიის რეკომენდაციის შესაბამისად, რომელიც დამტკიცდება მინისტრის სამართლებრივი აქტით. 
ზემოაღნიშნულის გათვალისწინებით, კომისიის უფლებამოსილებებს ემატება შემდეგი ჩანაწერები:
,,ე)  შემოტანილი ვაქცინის და მოცულობების მიხედვით მოსალოდნელი სამიზნე ჯგუფების, მათი რაოდენობის და თანმიმდევრობის მოდიფიცირებისა და მისი ეტაპების კალენდარული წანაცვლების თაობაზე რეკომენდაციების შემუშავება (ყველაზე მაღალი რისკის მქონე ჯგუფებისთვის ვაქცინაციაზე წვდომის შეფერხების გარეშე) და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისათვის დასამტკიცებლად წარდგენა;  
ვ) ვაქცინაციის პროცესში კორუფციის პრევენციის ღონისძიებებთან დაკავშირებული ინფორმაციის ანალიზი და შესაბამისი რეკომენდაციების შემუშავება.‘‘.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ უკავშირდება სახელმწიფო ბიუჯეტიდან დამატებითი ხარჯების გამოყოფას.
 

პროექტის მოსალოდნელი შედეგები
პროექტის მიღება ხელს შეუწყობს COVID-19 ვაქცინაციის პროცესის ეფექტურად განხორციელებას, რაც ემსახურება კორონავირუსით (COVID-19-ით) გამოწვეული ეპიდემიის/პანდემიის წინააღმდეგ ეფექტიან ბრძოლასა და ყველა იმ ღონისძიებების გატარებას, რომელიც არსებითად მნიშვნელოვანია COVID-19 ვაქცინაციის განხორციელების პროცესისთვის. 
პროექტის განხორციელების ვადები
განკარგულება ამოქმედდება ხელმოწერისთანავე. 

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, საქართველოს შრომის, ჯანმრთელობის და სოციალური დაცვის სამინისტრო.




